
КОМИ РЕСПУБЛИКАСА ПРАВИТЕЛЬСТВОЛÖН
ШУÖМ

«Коми Республикалöн государство киын кутан улыс тшупöда 

уджсикасö да шöр тшупöда уджсикасö велöдан 

учреждениеясын очнöя велöдчысьясöс стипендияясöн могмöдöм да налы материальнöй отсöг сетан мукöд форма  йылысь» 

Коми Республикаса Оланпас збыльмöдан мераяс йылысь

«Коми Республикалöн государство киын кутан улыс тшупöда уджсикасö да шöр тшупöда уджсикасö велöдан учреждениеясын очнöя велöдчысьясöс стипендияясöн могмöдöм да налы материальнöй отсöг сетан мукöд форма  йылысь» Коми Республикаса Оланпас збыльмöдöм могысь Коми Республикаса Правительство шуис:

1. Вынсьöдны Коми Республикалöн государство киын кутан улыс тшупöда уджсикасö да шöр тшупöда уджсикасö государственнöй велöдан учреждениеясын велöдчысьяслы да студентъяслы, кодъяс велöдчöны очнöя да босьтöны тöдöмлунъяс Коми Республикаса республиканскöй бюджет тшöт весьтö, стипендияяс да материальнöй отсöг сетан мукöд форма индöм велöдчысьяслы да студентъяслы сетан пöрадок да условиеяс йылысь положение содтöд серти.

2. Тшöктыны Коми Республикаса йöзöс велöдан да вылыс тöдöмлун министерстволы гöгöрвоöдны, кыдзи вöдитчыны тайö шуöмлöн 1 пунктöн вынсьöдöм положениеöн.

3. Тайö шуöм олöмö пöртöм бöрся видзöдны Коми Республикаса Юралысьöс вежысь В.И. Скоробогатовалы.

Коми Республикаса Юралысь                                                    В. Торлопов

Сыктывкар

2004 вося декабр 31 лун

283 №

Вынсьöдöма

Коми Республикаса Правительстволöн

2004 во декабр 31 лунся 283 №-а шуöмöн 

(содтöд)

Коми Республикалöн государство киын кутан  

улыс тшупöда уджсикасö да шöр тшупöда уджсикасö 

государственнöй велöдан учреждениеясын велöдчысьяслы да 

студентъяслы, кодъяс велöдчöны очнöя да босьтöны тöдöмлунъяс Коми Республикаса республиканскöй бюджет тшöт весьтö, 

стипендияяс да материальнöй отсöг сетан мукöд форма индöм велöдчысьяслы да студентъяслы 

сетан пöрадок да условиеяс йылысь 

положение

1. Тайö Положениеыс «Коми Республикалöн государство киын кутан улыс тшупöда уджсикасö да шöр тшупöда уджсикасö велöдан учреждениеясын очнöя велöдчысьясöс стипендияясöн могмöдöм да налы материальнöй отсöг сетан мукöд форма  йылысь» Коми Республикаса Оланпас серти урчитö Коми Республикалöн государство киын кутан  улыс тшупöда уджсикасö да шöр тшупöда уджсикасö государственнöй велöдан учреждениеясын (водзö – велöдан учреждениеяс) велöдчысьяслы да студентъяслы, кодъяс велöдчöны очнöя да босьтöны тöдöмлунъяс Коми Республикаса республиканскöй бюджет тшöт весьтö, стипендияяс да материальнöй отсöг сетан мукöд форма индöм велöдчысьяслы да студентъяслы сетан пöрадок да условиеяс.

2. Стипендия сетсьö сьöмöн, индыссьö да мынтыссьö велöдчысьяслы да студентъяслы, кодъяс велöдчöны очнöя да босьтöны тöдöмлунъяс велöдан учреждениеясын Коми Республикаса республиканскöй бюджет тшöт весьтö (водзö – велöдчысьяс).

3. Стипендияяссö мынтöны велöдчысьяслы лöсялана финансöвöй во кежлö Коми Республикаса республиканскöй бюджет сьöм тшöт весьтö колана ногöн велöдан учреждениеö вуджöдöмöн.

4. Индöм сьöм, а сiдзжö законодательствоöн артыштöм мукöд сьöм артмöдöны велöдан учреждениелысь стипендиальнöй фонд (водзö – стипендиальнöй фонд).

5. Велöдчысьяслы стипендияяс индыссьöны да мынтыссьöны во джынйын либö семестрын велöдчан сям серти, сэтшöм велöдчысьяслы кындзи, кодъясöс индöма тайö Положениелöн 6 пунктын, лöсялана велöдан учреждениелöн уставöн индöм пöрадок серти.

6. Во джынйын либö семестрын велöдчан сям вылö видзöдтöг стипендияяс индыссьöны да сетсьöны татшöм велöдчысьяслы кындзи:

мам-батьтöм челядь да мам-бать дöзьöртöг кольöм челядь, а сiдзжö мам-батьтöм челядь лыдысь да мам-бать дöзьöртöг кольöм лыдысь йöз;
вермытöм челядь, I да II группаа вермытöмъяс;

Чернобыльса АЭС-ын катастрофа вöсна радиация да мукöд радиационнöй катастрофа улö веськавлöм йöз;

боевöй тышын вермытöмъяс да боевöй тышын ветеранъяс.

7. Тайö Положениелöн 6 пунктын индöм велöдчысьяслы стипендия индыссьö да сетсьö Коми Республикаса оланпасöн индöм велöдчысьяслы стипендия ыдждаысь 50 прöчент вылö унджык.

8. Стипендияяс мынтыссьöны тöлысьнас öтчыдысь.

9. Велöдчöмын (наукаын) вермöмъяс шедöдöмысь стипендиальнöй фондлöн сьöм тшöт да сьöм мында серти велöдчысьяслы вермасны сетсьыны ыджыдджык стипендияяс лöсялана велöдан учреждениелöн уставöн индöм пöрадок серти.

10. Лöсялана велöдан учреждениелöн уставöн индöм пöрадок серти велöдчысьяслы вермас сетсьыны материальнöй отсöг стипендиальнöй фонд тшöт весьтö.

11. Стипендиальнöй фондысь сьöм, мый сетсьö велöдчысьяслы материальнöй отсöг вылö, оз вермы лоны стипендиальнöй фондса сьöмысь 25 прöчентысь унджык.

12. Велöдчысьяслы, кодъяс велöдчöмын (наукаын) шедöдiсны вермöмъяс да кодъяслы колö материальнöй отсöг, Коми Республикаса Правительство вермас урчитны (лöсьöдны) мöд сикас материальнöй отсöг лöсялана финансöвöй во кежлö Коми Республикаса республиканскöй бюджет тшöт весьтö да сьöм мында серти.
Вудж. Ануфриева, 4 240 пас


